


Ijo oni’nga
licoga si ri

Ijo ‘bani le ‘ba aviki ku
sa onita’nga licoga siri osujo riga

Saa piri si ama onita’nga osu ijo amani ARELE ama iselega ayaya ri 
ki si azila ijo ru ngalepi ama andrega riki si...

 ◾ Ijo are’nga la ru nga ‘ba piri ki isele ga. ‘Ba ambogo ki ijo are anji ki tiga, anjiki ijo are amboogo ki tiga, amboogo ki 
ijo are amboogo ki tiga azila anjiki ijo are anjiki tiga.

 ◾ Idri ijo azi vaku, mi ai azakoma. ‘Ba ciri la mi aza ko ra.
 ◾ Le mi ayu mi meleti azila mi dri ki ijo vu nje jo. Le ‘ba piri ‘ba ndre ki mi ra, mini ijo vu nje’nga ga.
 ◾ Mi are ijo ru ngalepi mi andrega ‘di ki – arii’nga ki, anyapa ki, va uzogo indi. Mi o’bi dri o’duko mini arele ‘da ii .

Sa piri amani AVAJO riga, ama onita’nga osu indi ama va si AYIKO 
OSU amani adrujo amasi a’dusi riga azila bere azi be risi...

 ◾ O’du piri si le mi aci ngoro ovi ci mini icora risi. Itu ongo. Mi onvu. Mi olii mi vurusi.
 ◾ Mi oja ojata’nga ava’nga ki aga ‘ba ciri lasi fi alaga. ‘Di ico do vasi ava’nga ‘ba ayota ki ojale ra kaniku ava’nga ‘ba 

ovita ojalera.
 ◾ Mi ide ava’nga o’di laki, mi imba do vasi ‘baki ovila ki avajo risi.
 ◾ Sa mini adrujo a’dusi riga, mi ico iya’nga le tutu kaniku mi ico ijo aziki nga ra. ‘Di bi ru ovi mini imi amajo risi.

Ama onita’nga osu sa piri amani adrujo AVATRU RISI, ama vasi IJO 
O’DI LAKI ONI ama driga azila ama isele ga...

 ◾ Mi o’bi dri ako azi o’di la idele, ata I’do’nga la dri tani mbamba.
 ◾ Imi oni ijoki imi isele ga. Mi osu ‘ba icopi ako mini le onile ri imbapi mini ra la.
 ◾ Imi izoo akonya. Imba ife azi ‘ba taa. Isi akozi. Mi oja akozi ‘ba ovita.
 ◾ Imi ozi zita’nga ki. Ako ‘di la ru ide a’du ijosi? Ako ‘di la azi nga ingoni? Wo adri ojata’nga ide ‘da ra riga?

Ama onita’nga osu sa amani AKO AZI O’DI LAKI IDEJO ako ama agaga 
‘diki si risi..

 ◾ Mi ayu ako ci imi agaga ‘da ri, cece cupa udula ki ani, karatasi ako ta mbajo ri, kelika azila odri si ako ndu ndu laki 
idejo o’biru. Mi ako ciri ayu imi aza kojo si onita’nga onijo ra.

 ◾ Mi ayu mi igata’nga azila ako ci mini osuleri si ijo ndu ndu osijo.  Ijo mini osile ‘diki icoki adrule ijo mgba ra kaniku ijo 
azi urale ura la.

 ◾ Mi o’bi mi igata’nga ‘diki ‘bale ijo mgbaru. Mi I’da ijo mini otule ‘di ‘ba azi ‘bani ra. Iza ijo azi!
 ◾ Mi oli nukuta ki karatasi azi delepi ‘bo la ‘baru misi ijo ki osi.

Ama onita’nga osu sa piri ama IDRI NI ADRUJO MUKE RIGA azila 
LETA’NGA TRU RIGA tani ijo mbaki ra ti...

 ◾ Ovi adrujo muke leta’nga tru ri  I’di  I’do’nga onita’nga ‘bani angu izoo’nga be ri.  Mini amajola mi onzi va leta’nga koli 
ri la fe onita’nga la mbamba.

 ◾ Imi asi imi si azila iko jo imi aza koko. Imi oajo asi alasi imi dridri’ngi ga tutula sa ijo ‘bani mbajo mbamba riga. 
 ◾ Asi’nga ‘ba siri le ‘ba adru ‘ba piri isele gasi. ‘ba mbalepi ‘bori ‘ba asiki anji kisi, anji ‘ba asiki ‘ba mbalepi ‘bori kisi, 

‘ba mbalepi ‘bori ‘ba aski va I’ba bereka kisi azila anji nyiri ‘ba asiki va I’ba bereka kisi indi.
 ◾ ‘Ba piri la onita’nga oni azila adriza andre ‘ba I’ba agaga ri ‘badri.  Mi I’da adriza mini le ndre ri. 

O’ba I’da ‘di a’di ‘bani?
 ◾ I’di Lico anji la kisi adrujo acatru ri ‘bani azila anji laki si adrujo aca koli ri ‘bani.
 ◾ I’di ‘ba piri ‘bani, andreka ‘bani azila atepika ‘bani, ‘ba ‘ba tambaapi ri ‘bani, anji ‘bani, ‘ba o’di ri ‘bani, andretima 

‘bani, idepika ‘bani, ayipika ‘bani, adropika ‘bani atridri ka abe azila awupika ‘bani  andripirika abe.

I’da ‘di a’du driga?
I’di ijo azi okpola anji ‘bani adrujo licoga sukulu ki ti opijo cirisi. ‘Ba amboogo ki ta ti le anji ki azakojo anji ki si 
onita’nga osu cece sukulu gari ani, te ijo ‘di adru iperu ku. 

I’da ‘di la geri ndu ndu ‘ba ‘bani onita’nga licoga siri osujori I’daa. ‘Ba ciri ico ii ondua ciri ayule si ovi ndu ndu onita’nga 
osujo ‘diki ijala jo ra.

Ijo I’da ‘di idejori a’du?
I’da ‘di la ‘ba licoga riki ‘ba aza ko si onita’nga licoga siri vaajo azila onita’nga licoga siri ni okpo fejo onita’nga sukulu 
gasi ri otujo azila onita’nga torome gasi ri be.

Ovi I’da ‘di ayujori ingoni?
 ◾ I’ba I’da ii boro ga angu ‘ba piri licoga ‘da ri ‘bani ico jo ndrejola ra laga. Izi anjiki mi aza kojo angu I’daa gijori I’da jo.
 ◾ Indre I’da ii sa ciri si.
 ◾ Mi ora ijo I’daa ki driga. I’da mini le dre andani riki ingoki?
 ◾ Ako mini ndrele ri a’du? Mi ora ijo ru ngalepi I’da ‘diki aga ri a’du?
 ◾ Igata’nga I’dini fele mini onita’nga licoga siri driga ri a’du?
 ◾ Ijo onvile riki aga anda la yu kaniku injoru la va yu.

